ԱՄՓՈՓԱԹԵՐԹ

«ՊԵՏԱԿԱՆ ՊԱՐՏՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ առարկՈՒԹՅՈՒՆՆԵՐԻ ԵՎ առաջարկությունների
	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը


	Եզրակացություն
	Կատարված փոփոխություններ

	1
	2
	3
	4

	ՀՀ ֆինանսների նախարարություն,

21.12.2015թ., N  034/40214-15
	Ի կատարումն Հայաստանի Հանրապետության վարչապետի 2015 թվականի դեկտեմբերի 18-ի N 02/23.22/21582-15 հանձնարարականի հայտնում ենք, որ Ձեր կողմից 03.08.2015թ. N37/37.2/13323-15 գրությամբ ներկայացված ««Պետական պարտքի մասին» Հայաստանի Հանրապետության օրենքում փոփոխություն և լրացումներ կատարելու մասին» ՀՀ օրենքի նախագծի կապակցությամբ ՀՀ ֆինանսների նախարության կողմից առաջարկվել էր նախագծի 2-րդ հոդվածը հանել, քանի որ այդ պահին պետական գանձապետական պարտատոմսերի առաջնային շուկայի մասնակիցների ընտրության և գնահատման չափանիշները սահմանող ՀՀ ֆինանսների նախարարի հրամանի նախագիծը համաձայնեցվել էր ՀՀ կենտրոնական բանկի և պարտատոմսերի շուկայի մասնակիցների հետ և գտնվում էր հաստատման փուլում: Իսկ դրա ընդունումը հետաձգվել էր՝ պայմանավորված պետական գանձապետական պարտատոմսերի առաջնային և երկրորդային շուկաների բարելավմանը միտված մի շարք միջոցառումների իրականացմամբ, որոնց համապատասխան 2011-2014թթ. ընթացքում փոփոխություններ և լրացումներ են կատարվել ՀՀ կառավարության  27.12.2007թ.   N1580-Ն որոշման մեջ:

Այնուհանդերձ, մշտապես գործող ֆինանսատնտեսական կոմիտեի 17.12.2015թ. N 49 նիստի օրակարգում ընդգրկված  ««Պետական պարտքի մասին»  Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագծում 2-րդ հոդվածը չի հանվել:

«Պետական պարտքի մասին» ՀՀ օրենքի 18-րդ հոդվածն ուժը կորցրած ճանաչելը սահմանափակում է պարտատոմսերի առաջնային շուկայի մասնակիցների հրապարակային և թափանցիկ ընտրության հնարավորությունը, չհիմնավորված, կամային որոշումների կայացման ռիսկեր է պարունակում, չի նպաստում պետական կարգավորման արդյունավետության բարձրացման և գործարար միջավայրի բարելավման նպատակադրումներին և չի բխում «Պետական պարտքի մասին» ՀՀ օրենքի 10-րդ հոդվածով նախատեսված և պետական պարտքի կառավարման բնագավառում իրականացվող քաղաքականության թափանցիկության, կանխատեսելիության և հրապարակայնության սկզբունքներից:
ՀՀ ֆինանսների նախարարի 2015 թվականի հոկտեմբերի 15-ի N696-Ն հրամանով հաստատվել է Հայաստանի Հանրապետության պետական (գանձապետական) պարտատոմսերի առաջնային շուկայի մասնակիցների ընտրության կարգը, որով սահմանվում են Հայաստանի Հանրապետության պետական (գանձապետական) կարճաժամկետ, միջին ժամկետայնության և երկարաժամկետ արժեկտրոնային պարտատոմսերի առաջնային շուկայի մասնակիցների ընտրության և վարքագծի գնահատման չափանիշները: Սակայն ՀՀ արդարադատության նախարարության կողմից մերժվել է հրամանի պետական գրանցումը, քանի որ գործող օրենքով ուղղակի նախատեսված չէ Հայաստանի Հանրապետության ֆինանսների նախարարի իրավասությունը՝ ՀՀ պետական գանձապետական պարտատոմսերի առաջնային շուկայի մասնակիցների ընտրության կարգը, վարքագծի գնահատման չափանիշները սահմանելու վերաբերյալ:

Հաշվի առնելով վերոգրյալը, ինչպես նաև պետական գանձապետական պարտատոմսերի առաջնային շուկայի մասնակիցների վարքագծի գնահատման և դրա հիման վրա ընտրության հետ կապված հարաբերերությունների կարգավորման կենսական անհրաժեշտությունը, առաջարկում ենք ««Պետական պարտքի մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքի նախագծի 2-րդ հոդվածը շարադրել հետևյալ խմբագրությամբ.

Հոդված 2. Օրենքի 18-րդ հոդվածի 1-ին մասը շարադրել հետևյալ խմբագրությամբ.

«1. Լիազոր մարմինը սահմանում է պետական գանձապետական պարտատոմսերի առաջնային շուկայի մասնակիցների վարքագծի գնահատման և ընտրության կարգը և դրան համապատասխան՝ ընտրում է առաջնային շուկայի մասնակիցներին: Լիազոր մարմինն ապահովում է պետական գանձապետական պարտատոմսերի առաջնային շուկայի մասնակիցների վարքագծի գնահատման և ընտրության չափանիշների հրապարակայնությունը:»:

	Ընդունվել է:


	Նախագծում կատարվել են համապատասխան փոփոխություններ:

	ՀՀ ֆինանսների նախարարություն,
13.08.2015թ., N  034/26101-15
	«Պետական պարտքի մասին» Հայաստանի Հանրապետության օրենքում փոփոխություն և լրացումներ կատարելու մասին» ՀՀ օրենքի նախագծի վերաբերյալ առաջարկում ենք.
 1. Հոդված 1-ը շարադրել հետևյալ խմբագրությամբ.

«Հոդված 1. «Պետական պարտքի մասին» Հայաստանի Հանրապետության 2008 թվականի մայիսի 26-ի ՀՕ-78-Ն օրենքի (այսուհետ՝ օրենք) 17-րդ հոդվածը լրացնել հետևյալ բովանդակությամբ նոր 2-րդ մասով.

2. Հայաստանի Հանրապետության պետական (գանձապետական) պարտատոմսերի թողարկման, տեղաբաշխման, շրջանառության հետգնման և մարման կարգերը հաստատում է Հայաստանի Հանրապետության կառավարությունը:»:
Այս խմբագրությամբ կանոնակարգվում է բոլոր տեսակի պետական (գանձապետական) պարտատոմսերի թողարկման հետ կապված իրավահարաբերությունների կարգավորման լիազորության վերապահումը ՀՀ կառավարությանը, իսկ նոր տեսակի գանձապետական պարտատոմսերի թողարկման դեպքում «Պետական պարտքի մասին» ՀՀ օրենքում փոփոխություն կատարելու անհրաժեշտություն չի առաջանա:

2. Միաժամանակ առաջարկում ենք հանել նախագծի 2-րդ հոդվածը, քանի որ պետական գանձապետական պարտատոմսերի առաջնային շուկայի մասնակիցների ընտրության և գնահատման չափանիշները սահմանող ՀՀ ֆինանսների նախարարի հրամանի նախագիծը համաձայնեցվել է ՀՀ կենտրոնական բանկի և պարտատոմսերի շուկայի մասնակիցների հետ և ներկայումս գտնվում է հաստատման փուլում: Այս նախագծի ընդունումը հետաձգվել էր՝ պայմանավորված պետական գանձապետական պարտատոմսերի առաջնային և երկրորդային շուկաների բարելավմանը միտված մի շարք միջոցառումների իրականացմամբ, որոնց համապատասխան 2011-2014թթ. ընթացքում փոփոխություններ և լրացումներ են կատարվել ՀՀ կառավարության  27.12.2007թ.   N1580-Ն որոշման մեջ:


	1. Ընդունվել է:

2. Չի ընդունվել:
«Պետական պարտքի մասին» ՀՀ օրենքն ընդունվել է 2008 թվականին և մինչ օրս պետական գանձապետական պարտատոմսերի առաջնային շուկայի մասնակիցների ընտրության և գնահատման չափանիշները սահմանող ՀՀ ֆինանսների նախարարի հրաման չի ընդունվել:
	1. Նախագծում կատարվել են համապատասխան փոփոխություններ:

	ՀՀ էկոնոմիկայի նախարարություն, 11.08.2015թ., 
N 033/25846-15
	Դիտողություններ և առաջարկություններ չկան:


	
	

	ՀՀ արդարադատության նախարարություն, 05.11.2015թ. 035/34788-15
	Օրենսդրական տեխնիկայի կանոնները մասամբ պահպանված չեն: Այսպես՝  նախագծի  վերնագրում «ԼՐԱՑՈՒՄՆԵՐ» բառն անհրաժեշտ է փոխարինել «ԼՐԱՑՈՒՄ» բառով, քանի որ նախագծում կատարվում է միայն մեկ լրացում:
	Ընդունվել է:
	Նախագծում կատարվել են համապատասխան փոփոխություն:


2

